
GOUVÈNÈ CUOMO ANONSE NOMINASYON SEKRETÈ ADJWEN POU 

EDIKASYON 
 
Gouvènè Andrew M. Cuomo jodia te anonse nominasyon Dr. Jere Hochman kòm nouvo 
sekretè adjwen administrasyon an pou Edikasyon.  
 
“Dr. Hochman ap pote yon eksperyans fòmidab ak yon konesans apwofondi nan sistèm 
edikasyon piblik nan nouvo wòl li,” te deklare Gouvènè Cuomo. “Li te pase karyè l nan 
travay pou ranfòse anviwonman ansèyman epi fè lekòl yo vini yon pi bon kote pou tout 
moun, e li pral yon manm valab nan ekip regilasyon nou an.  Map rete tann pou nou 
travay avèk Dr. Hochman pou asire ke tout elèv yo nan eta nou an resevwa pi bon 
edikasyon posib.” 
 
"Se yon onè pou m rejwenn administrasyon Gouvènè Cuomo a -- yon ekip moun 
enpresyonan kap travay sou pwoblèm kap afekte moun yo nan eta sa chaj jou," Dr. 
Hochman te deklare. "Gouvènè sa te dirije anpil inisyativ edikasyon enpòtan pou 
amelyore sistèm edikasyon piblik New York aji kòm pi gwo defansè etidyan yo.  Mwen 
kontan dèske mwen apwiye inisyativ sa yo epi travay pou amelyore kalite edikasyon 
pou chak timoun nan New York." 
 
Dr. Hochman pote avèk li 40 ane eksperyans edikasyon piblik nan distri eskolè banlye, 
rejyonal ak riral epi travay kolaborativman avèk lekòl iben yo. Anvan wòl sa, li te travay 
kòm yon sipè-entandan pou lekòl yo pou 20 ane: nan distri lekòl santral Bedford nan 
konte Westchester, nan Amherst, Massachusetts, ak nan distri lekòl Parkway 22,000 
elèv nan St. Louis, Missouri.  
 
Li te kòmanse karyè li kòm yon pwofesè Angle, nan wout pou li vini yon direktè lekòl ak 
sipè-entandan adjwen.  Nan resan ane yo, li te travay kòm Administratè nan Gwoup 
Travay pou APPR e li te patisipe nan Konferans Kolaborasyon Depatman Edikasyon 
Etazini avèk sipè-entandan yo, Konsèy Prezidan, ak Prezidan Inyon ki soti nan distri yo 
toupatou nan peyi a.   Dr. Hochman se yon manm aktif nan plizyè asosyasyon 
pwofesyonèl edikasyon ki enkli Konsèy Sipè-entandan Eta New York, Konsèy Sipè-
entandan Lekòl Lower Hudson, Asosyasyon Administratè Lekòl Ameriken yo, e 
anvansa Rezo Akonplisman Elèv Minorite. Aktyèlman lap anseye kou pou 
Manhattanville College ak Bank Street College (Future School Leaders Academy). 

Dr. Hochman gen yon Bakaloreya nan Angle, yon M.Ed. nan Pwogram detid ak Lekòl 
Administrasyon ak yon Ed.D nan Teachers’ College, Columbia University. 

